
2    Ostirala 2025-07-04  TXINTXARRI ALDIZKARIA

Erketz EDTk Euskal Herriko dantzak ekarri zituen Lasarte-Oriara. TXINTXARRI Zero Sette akordeoi orkestraren Jaibandari esker, pop eta rock doinuek Okendo plaza bete zuten. TXINTXARRI

Aurrekariak

LOKEko atalek ikasturteari amaiera eman ziote emanaldi eta azken festarekin. Ezkerrean tenis ataleko kideak; erdian, gimnastikako zinema izarrak; eta eskubian, judoko gaztetxoen erakustaldia. TXINTXARRI

Milaka jarduera herrian

San Joan suan ikasturteko apunteak edo urteko gauza txarrak erre ziren. TXINTXARRIGaliziara bidaitu baino lehen, Alboka abesbatzak euskal zein galiziar doinuak eskaini zituen. TXINTXARRI

Soka dantza hasteko udal ordezkariei agurra egin zitzaien. TXINTXARRI

San Pedro Jaietako bola joko eta toka jokatu zen bolatokian. TXINTXARRI

Plaza bete zen Erketz EDT, Alboka abesbatza zein Zero Sette akordeoi orkestraren emanaldia ikusteko. TXINTXARRIAlkate Agustin Valdiviak eman zion su egur metari. TXINTXARRI

Udal ordezkariak eta soka dantzako kideek herritarren laguntza izan zuten Andatza plazarako bidean. TXINTXARRI

Ezkerrean, areto futbol egokitutako Euskal Kopako neurketa bat. Eskuinean, La Hansineta FC, SPJ txapelketako irabazlea. TXINTXARRI/SPJ TXAPELKETA

Biyak Bat elkarteko gimnasia taldeak sasoian dagoela erakutsi zuen. TXINTXARRI LOTMEk antolatuta, familia ugari bildu ziren Buruntza mendira ibilaldia egitera. TXINTXARRI

Arranopola txarangako kideak izan zituzten lagun sorginek. tXiNtXarri Sorgin Jaiak hastearen poza nabaritu zitzaien kuadrillei. tXiNtXarri

Ekainaren 25a

Txikienek ere primeran pasa zuten sorginen jaitsierak iraun bitartean dantzatzen. tXiNtXarri Antton Telleria umoristaren itxurak egin zituen Iñigo Otaegik: kamiseta, bibotea eta bakarrizketa. tXiNtXarri

sorginen jaitsiera
Herria sendatzeko edabe magikoa prestatuta, Isla plazan elkartu eta Okendo enparantzara jaitsi 
ziren dozenaka sorgina, Arranopola gazte txarangako kideekin batera. Bidean zenbait geldialdi 
egin zituzten Txanpa, Arkupe, Ilargi eta Iñaki tabernetan. Establezimendu horietan zein sorginek 
eramandako txosna ibiltarian hartu zituzten blusa koloretsuak jantzita zeramatzaten herritarrek 
freskatu eta dantzatzen jarraitzeko edariak.
    Behin Okendora ailegatuta, txupinazoa jaurti eta festa lehertzeko irrikaz zeuden denak. Horren 
aurrekari gisara, Kukuka eskolako dantzari talde batek emanaldia egin zuen eta, bakarrizketa baten 
bidez, Antton Telleria umoristaren itxurak egin zituen Iñigo Otaegik kontatu zituen nolakoak izan diren 
Sorgin Jaien eta udalaren arteko harreman tirabiratsuak. Oztopoen gainetik, festa alternatiboak 
aurten ere aurrera eramateko gai izan direla azpimarratu zuen antolakuntzako kideak. Horren 
ondoren, Maitane Eizmendi eta Amaiur Izagirrek sorginek prestatutako pregoia irakurri zuten, 
omenduak nortzuk izango ziren iragartzearekin batera: LOOPA Lasarte-Oria Osasungintza Publikoaren 
Alde herri plataformako lagunak. "Sorgin txosnak eta osasun zentroak denontzako toki seguruak eta 
irisgarriak behar dute izan; festak eta anbulategiak kalitatezkoak izatea behar dugu", adierazi zuten. 
Ondoren, suziria jaurti zuten.
    Gauean aurreneko parranda egin zuten sorginek Auskalo taldearen eta DJ Fantasiaren kontzertuez 
gozatu bitartean. Gero, urte askotan ohikoa izan den karaokea egin zuten txosnetan.

Txosna ibiltari bat eraman zuten sorginen jaitsierara, ibilbidean zehar edariak zerbitzatzeko. tXiNtXarri

Kukukako dantzari talde batek txupinazoaren aurreko minutuak girotu zituen. tXiNtXarri

Kontzertu bikaina eman zuen Auskalo taldeak. Eskuineko argazkian, DJ Fantasiaren zale amorratu batzuk. tXiNtXarri Parranda giro ederra sortu zuen DJ Fantasiak. tXiNtXarri

Suziriak eztanda egitearekin batera lehertu zen festa sorginen gunean. tXiNtXarri

LOOPA plataformako kideekin batera olatua egin zuten Okendo plazara joandakoek. tXiNtXarri

Suziriaren eztandarekin batera, musika eta algara nagusi izan zen udaletxe zahar aurrean. tXiNtXarri Aurtengo omendu Urrezko Neskek piztu zuten txupinazoko suziriaren metxa. tXiNtXarri

Ekainaren 26a

Udal zinegotziek ere Urrezko Neskekin argazkia atera zuten, haurren txupinazoaren ostean. tXiNtXarri Oaintxe in deu! txarangak Urrezko Neskei 'Zorionak zuri' jo eta talde argazkia egin zuten. tXiNtXarri

Urrezko hasiera jaiei
Suziri eta musikaren barrunbarekin batera, San Pedro Jaiek eztanda egin zuten. Kuadrillak kamiseta edo 
blusak soinean jantzita Okendo plazan bildu eta txaranga doinuek zein LOZETeko buruhandi eta 
erraldoien konpartsarekin batera guztiak udal zaharrera hurbildu ziren. Urrezko Neskek jaurti zuten 
txupinazoa. Gautxori txaranga lagun makarroi jana egitera abiatu ziren haur eta gazte kuadrillak 
Atsobakar parkera. Eta Oaintxe in deu! txarangak buruhandi eta erraldoiak Blas de Lezoko lokalera 
lagundu ostean, taberna batean zeuden omenduei euren begirunea adierazi zieten Zorionak zuri! jota.
    Goizean bezala, arratsaldean ere Urrezko Neskekin lehertu zen festa. Horren aurretik, jaietako une 
historikoetako bat gertatu zen: Sorgin Dantza aurrenekoz gidatu zuen emakumezko kapitain batek, 
Oihane Belartietak, Mikel Eskisabelen lekukoa hartuta. Bitartean, Oaintxe in deu!, Arranopola eta 
Gautxori txarangek herria alaitu zuten. Bestalde, sorginek IV. Patata Tortilla Txapelketa eta bertso-poteoa 
egin zituzten, giro ederrean. Azkenik, Earth Songs taldeak txupinaren osteko kontzertua eman zuen.
    Gauean, berriz, musika eskaintza zabala izan zuten herritarrek, halere, kontzertuen aurretik, etxeko 
gaztetxoak zezensuzkoaren txinpartetatik ihesi ibili ziren. Puro Relajo musika taldeak Isla plazan bildu 
zituen zaletuak. Jarraitzaile mordoa ditu; aipatu espazioa bera txiki geratu zen, baina bertaratutakoek 
gozatu ederra hartu zuten. Jaizkibel plazan, berriz, Kultur Kultibok eskaini zuen kontzertua, eta 
Oriarte Instituko gazteen espazioan, DJ Blessivererkin egin zuten parranda gazteek. Sorginek ere 
dantzan igaro zuten bigarren festa gaua. Dena, Naxker eta Olgetan musika taldeak aritu ziren Okendo 
plazako agertokian, eta ederki gozatu zuten bertan bildutako herritarrek. 

Herritarrek, txupinazoa baino lehen, olatuak eta tsunamiak egin zituzten. tXiNtXarri

Jaiak hasi baino lehen, haurrek ur festaz gozatu zuten igerilekuan. tXiNtXarri

Kamiseta edo blusa soinean, Okendo plazan bildu ziren kuadrillak txupinazoa baino lehen. Jaietako zapia ere jaso zuten batzuk eta lepoan jantzi zuten jaiei hasiera emateko. tXiNtXarri

Txupinazoa baino lehen eta ostean, erraldoi eta buruhandiek Oaintxe in deu! izan zuen lagun. tXiNtXarri

Jaietako zapiak banatu zituzten haurren txupinazoa baino lehen. tXiNtXarri

Makarroi janera kalejiran joan ziren gaztetxoak Gautxori txarangarekin. tXiNtXarri

Sorgin Dantzako bi zortzikoteetako kideak, elkarrekin. tXiNtXarri Arranopola txaranga, Kale Nagusian barrena. tXiNtXarri

Sorgin Dantzaren historian aurrenekoz, emakume bat izan da                                                   kapitain nagusia: Oihane Belartieta. Oso gaztea izanagatik, lan bikaina egin zuen dantzariak Okendoraino gidatzen. tXiNtXarri

Earra! eskolako gazteak, bertso-poteoan abesteko prest. tXiNtXarri Sorgin Jaietako patata tortilla txapelketako partaide bat, opilari buelta ematen. tXiNtXarri

Mikel Eskisabelen lekukoa hartu duen Oihane Belartietari lore sorta bat oparitu zioten senideek. Eskisabelek berak eman zion. tXiNtXarri

Oaintxe in deu! txarangakoen talde argazkia. tXiNtXarri

Sorgin Dantzaren historian aurrenekoz, emakume bat izan da                                                   kapitain nagusia: Oihane Belartieta. Oso gaztea izanagatik, lan bikaina egin zuen dantzariak Okendoraino gidatzen. tXiNtXarri

Ezkerreko argazkian, Earth Songs taldearen kontzertua; ezkerrekoan, erraldoi eta buruhandiak, Gautxori txarangarekin batera. tXiNtXarri Helduen txupinazoa jaurti bitarteko zenbait momentu. tXiNtXarri/sOrGiN JaiaK



Udaletxe zaharraren atarian piztu zituzten zezensuzkoak. TXINTXARRI Jaizkibel plaza dantzan jarri zuen Kulto Kultibok. TXINTXARRI

Puro Relajok herritarrez bete zuen Isla plaza; gogotsu aritu ziren denak                                           kantuan eta dantzan; ohartzerako, gauerdia igarota zegoen, gustura ibili ziren seinale. TXINTXARRI

Zale ugari bildu zituen Irungo Kulto Kultibo taldeak. TXINTXARRI Askotariko doinu ezagunak abestu zituzten Puro Relajo taldeko musikariek. TXINTXARRI

Zezensuzkoaren txinpartetatik ihesi ibili ziren herriko gaztetxoak eta haien gurasoak. TXINTXARRI

GOIZEKO NAHIZ ARRATSALDEKO 
TXUPINAZOEKIN NAHIKOA EZ ETA 
GAUEKO EKIMENETARA INDAR 
BETEAN IRITSI ZIREN SORGIN 
JAIETAKO BIGARRENGO ETA 
SANPEDROETAKO AURRENEKO 
EGUNAK IZANIK 

Puro Relajok herritarrez bete zuen Isla plaza; gogotsu aritu ziren denak                                           kantuan eta dantzan; ohartzerako, gauerdia igarota zegoen, gustura ibili ziren seinale. TXINTXARRI

Hiru musika emanaldi aurrera eraman zituen Sorgin Jaiak-ek, Okendo plazan. TXINTXARRI Parrandazaleak Naxker taldearen zuzeneko emanaldiaz gozatzen. TXINTXARRI

Eguzkia eta beroa egin arren, Isla plazako puzgarrietan goiza igaro zuten herriko haurrek. Txikiek karparen babesa izan zuten; gaztetxoenak gora eta behera edo jauzika ibili ziren beroari muzin eginez. TXINTXARRI

Ekainaren 27a

Biyak Bat elkarteko lerroko dantzen taldeak emanaldia egin zuen Okendo plazan.  Senide eta lagunek inguraturik, batzuk itzaletan, denetariko doinuak eta erritmoak dantzatu zituzten. TXINTXARRI

Astebukaerara begira
San Pedro Jaietako bigarren goiza lasaia eta eguzkitsua izan zen. Eguneko zein 
asteburuko ekimen ugarietarako indarrak hartzeko baliagarria izan zen askorentzat. Etxeko 
txikiek Isla plazako haurren parkean gozatu ahal izan zuten. Biyak Bat elkarteko adinekoek, aldiz, 
erritmoa gorputzean zutela erakutsi zuten Okendo plazan egin zuten lerroko dantzen erakustaldian.
    Sorgin Jaietako kideek bazkari ederrarekin hasi zuten hirugarren eguna. Udaletxeko arkupeetan 
eguzkitik babestuta, giro ezin hobea izan zuten. Bazkalostean, indarrak hartuta, taldekako jolasetan 
ibili ziren eta gaua iritsi aurretik salsa-batxata kuir saioa egin zuten, Sagardotegi plazan. Horrez gain, 
elkartasun manifestazioa ere burutu zuten.
    Xake zaleek ere hitzordua izan zuten; Binakako txapelketa, Palomo Linares elkartean. Jota zaleak 
Isla plazan batu ziren Voces Navarras taldearen ikusteko. Bien bitartean, haurrek antzerkiaz gozatu 
zuten Jaizkibel plazan, eta gazteek Kai Nakairekin igaro zuten iluntzea. Dinbi Banda batukada taldeak 
ere afalaurreko tartea girotu zuen, Biyak Bat koruko kideak komentuan aritu bitartean. Bestalde, 
Mecamela taldearen kontzertua ikustera joan ziren herritar ugari, Andatza plazara.
    Elkartasun afarian eguneko bigarren otordua egin zuten sorginek, elkarrekin. Familia ugarik korrika 
egin zuten zezensuzkoen aurrean eta Ibai Berriak ikustera joan ziren asko Isla plazara. Beste asko, 
aldiz, Hu-Ha! Remember Festara. Merina Gris eta Dupla aritu ziren Okendon; Oriarten, Abiba. Sorgin Jaietako kideek egunari hasiera emateko jatordu ederra egin zuten. TXINTXARRI

Giro bero bezain ederrean aurrera eraman zituzten herriko kuadrillek sorgin jolasak. TXINTXARRI

Familia antzerkia ikusi zuten etxeko txikienek, Jaizkibel plazan. Sagardotegi kalean, dantza egin zuten sorginek. TXINTXARRI Salsa-batxata kuir saio ederra aurrera eraman zuten sorginek. TXINTXARRI

Urteroko hitzordu bilakatu da Voces Navarras taldearen joten emanaldia. TXINTXARRI

Hamabi bikotek parte hartu dute aurtengo Binakako II. Xake Txapelketan. TXINTXARRI

Kai Nakairekin ederki igaro zuten arratsaldea gaztetxoek. TXINTXARRI

Korrika saio ederrak egin zituzten LOZET elkarteko kideen zezensuzkoen                                    aurrean jarri ziren lasarteoriatar ausartek. TXINTXARRI

Camelaren kantuen bertsioak abestu zituen Mecamela-k. TXINTXARRI Gauari hasiera eman aurretik, elkartasun manifestazioa egin zuten sorginek. TXINTXARRI

Doinu dantzagarri ugari eskeini zizkieten Dinbi Banda batukadako kideek eurak ikustera joandakoei. TXINTXARRI

JAIETAKO OSTIRALA EGUZKITSUA 
ETA LASAIA IZANAGATIK, 
LASARTEORIATARREK EZ ZUTEN 
ASPERTZEKO AITZAKIARIK 
IZAN.  MUSIKA, DANTZA EDOTA 
ELKARTASUNA IZAN ZIREN EGUN 
HORRETAKO OSAGAI BATZUK

Biyak Bat elkarteko abesbatzak emanaldia eskaini zuen. TXINTXARRI

Korrika saio ederrak egin zituzten LOZET elkarteko kideen zezensuzkoen                                    aurrean jarri ziren lasarteoriatar ausartek. TXINTXARRI

Elkartasun afariaren antolatzaileak, otordura animatu ziren dozenaka afaltiarrei jatekoa zerbitzatzen. TXINTXARRI Ibai Berriak herriko taldeko abeslari Cristina Sierra. TXINTXARRI

Familiak lasai antzean zebiltzan zezensuzkoak azaldu aurretik. TXINTXARRI

Nostalgiko asko elkartu ziren Andatza plazan eta dena eman zuten festak iraun bitartean. TXINTXARRI

Abiba diskojaiaz gozatu zuten Oriarteko gazte esparrura joan ziren nerabeek. TXINTXARRI Dupla bikote aguraindarra, dena ematen Okendo plazan. TXINTXARRI

Merina Gris talde donostiarrak kontzertu ikusgarria eman zuen, ohi bezala. TXINTXARRI

Pacopil eta Brisa Play DJak elkarrekin aritu ziren oholtza gainean. TXINTXARRI

Adi-adi jarraitu zituzten zuzendariaren aginduak partaideek. TXINTXARRI Herriko elkarteetako banderak astindu zituzten kantinerek. TXINTXARRI

Ekainaren 28a

Herriko txistulariek antolatuta, merezitako omenaldia egin zioten Juan Luis Eizmendiri. TXINTXARRI Jende ugari ibili zen azokan barrena. TXINTXARRI

Aitortzak eta aldarriak
Haurren danborradak jarri zizkion egunari lehen doinuak. Eguerdian, berriz, omenaldi xume 
bezain polita egin zieten Pako Elizetxea eta Maria Jesus Diazi. Aurtengo patxintxi gisa hautatu 
dituzte, eta senide, lagun eta udal ordezkarien goxotasuna jaso zuten udalbatzar aretoan. 
Ostean, Juan Luis Eizmendi gogoan izan zuten Okendo plazan; herriko txistulariek antolatuta, 
hainbat eragilek parte hartu zuten, hala nola, txistulariek, Erkertz EDTk, Zurrapak kuadrillako 
kideek eta Landaberri Guraso Elkarteak. Une hunkigarriak bizi izan ziren. Bazkalaurretik, 
dantzan aritzeko aukera ere izan zuten lasarteoriatarrek Kilkerband txarangarekin. Sorginek, 
aldiz, artisau azoka eta Bizipozaren Ametsen Txokoa aurrera eraman zituzten, Okendon.
Arratsaldeko ekimen nabarmenena Lasarte-Oriako Transmaribibillo Kolektiboak egindako manifestazioa 
izan zen. Transmaribibolloen defentsan, saretu gaitezen lelopean, Okendotik abiatu eta erdiguneko 
kaleak zeharkatu zituzten. Horren aurretik, casteller tailer bat egin zuten txosna gunean. Bestalde, 
erraldoi eta buruhandiek Kilkebandekoekin batera desfilatu zuten, Antonio Molinaren omenezko 
kontzertua eman zuen Rafael Garcel-ek, Trapu Zaharra taldeko kideek antzerki emanaldia egin zuten 
eta San Pedrock ekimenaren barruan aritu ziren The Noise Makers eta Kalean herritarrak.
Parranda gau luzeeneko jarduerak hauek izan ziren: beteranoen danborrada, Kaotiko eta Urtz-en 
kontzertuak Okendon, Tsunamiren saioa Isla plazan, Bombay taldea Jaizkibel enparantzan, DJ Nemux 
Oriarteko gazte esparruan eta Arranopola txarangaren kalejira erdigunean barrena.

Bero handia egin arren, ederki astindu zituzten danbor eta barrilak gaztetxoek. TXINTXARRI

   17TXINTXARRI ALDIZKARIA  2025-07-04  OsTIRAlA



Elizetxea, Egizabal eta Diaz, ukabilak goratuta. TXINTXARRI Sudurgorriek azokako sortzaileak elkarrizketatu zituzten. TXINTXARRI

Lasarte-Oriako Transmaribibollo Kolektiboko kideek herriko kaleak                                              hartu zituzten, Sexu Askapenaren Nazioarteko Egunean. Saretzearen garrantzia aldarrikatu zuten. TXINTXARRI

Marrazki koloretsu eta ederrak egin zituzten herriko haurrek. TXINTXARRI Ametsen txokoa aurrera eraman zuten. sorginek antolatuta, Okendon. TXINTXARRI

Bea Egizabalek dinamizatu zuen Gure Patxintxiak ekitaldia; giro bikaina izan zen nagusi udalbatzar aretoan. TXINTXARRI

The Noise Makers-en kontzertua, San Pedrock egitasmoan. ISAAC FARRE

18    OSTIRAlA 2025-07-04  TXINTXARRI ALDIZKARIA



Lasarte-Oriako Transmaribibollo Kolektiboko kideek herriko kaleak                                              hartu zituzten, Sexu Askapenaren Nazioarteko Egunean. Saretzearen garrantzia aldarrikatu zuten. TXINTXARRI

Ezkerreko argazkian, Antonio Garcel-en kontzertua, Antonio Molinaren omenez; eskuinekoan, Trapu Zaharraren antzezlana. TXINTXARRI Erraldoi eta buruhandiek Kilkerband txaranga izan zuten lagun. TXINTXARRI

Sorginek casteller tailerra egin zuten Okendo plazan. TXINTXARRI

Okendo plazan ekin zioten danborradari. TXINTXARRI Lasarte-Oriako ereserkia dantzatzen. TXINTXARRI

Arranopola txarangak kalejira egin zuen erdigunean barrena, eta,                                                 argazkian ikus daitekeenez, jende olde izugarri bat bildu zuen. Gehienak kuadrilla gazteak izan ziren. TXINTXARRI

Bombay taldeko hirukoteak Jaizkibel plazan jo zuen. TXINTXARRI Urtz talde pasaitarrarena izan zen jaietako larunbat gaueko azken kontzertua. TXINTXARRI

Miriam Garcia Markina (oroigarria eskuetan duena) izan da emakumezko aurreneko danbor jotzailea. TXINTXARRI

Danborrada jarraitzen ari zen herritar kuadrilla bat. TXINTXARRI

Arranopola txarangak kalejira egin zuen erdigunean barrena, eta,                                                 argazkian ikus daitekeenez, jende olde izugarri bat bildu zuen. Gehienak kuadrilla gazteak izan ziren. TXINTXARRI

DJ Nemux-ek girotu zuen Oriarteko gazte esparrua; Tsunami orkestrak, berriz, Isla plaza. Eskuineko argazkian ikus daitekeenez, bikote ugari animatu ziren dantzatzera emanaldian zehar. TXINTXARRI

Kaotiko taldearen kontzertuak sekulako ikusmina eragin zuen. TXINTXARRI

Extremadurako dantzen erakustaldia egin zuen Coros y Danzas La Encina taldeak. TXINTXARRI Elizatze plazan egin zuten herri kirolen erakustaldia. TXINTXARRI

Ekainaren 29a

Urrezko Neskak, udalaren omenaldi instituzionala jaso berritan. TXINTXARRI Sabelak ederki bete zituzten Sasoeta Sasoianeko kideek, Tximistarreta parkean. TXINTXARRI

San Pedro eguna
Zaindariaren eguneko meza nagusiarekin ekin zioten fededunek egunari. Bien bitartean, Xumelako kideak 
herrian barrena ibili ziren kantuan eta dantzan. Extremadurako dantzak ikustera eta migak jatera batu 
ziren herritarrak Jaizkibel plazan, eta, Elizatze, berriz, herri kirol zalez bete zen. Bazkalaurretik, omenaldi 
instituzionala egin zieten Urrezko Neskei kultur etxean, eta sabelak bete eta arratsaldeari indarrez ekiteko, 
Sasoeta Sasoian-eko lagunek Tximistarreta parkean bazkaria egin zuten.
    Andatza plazako ur parkean freskatu ziren haurrak. Bitartean, beste batzuek Sasodance txapelketan 
parte hartu zuten. Okendo plazan merienda ederra egin zuten herritarrek, sardinak janda eta sagardoa 
edanda, eta horietako batzuk dantzatzera ere animatu ziren muxikoetan. Bitartean, erraldoi eta 
buruhandiak kalejiran ibili ziren Oaintxe in deu! txarangako kideekin. Sorginek, berriz, II. Toka Txapelketa 
jokatu zuten eta Ondoezik elektrotxarangarekin batera dantzatu eta abestu zuten.
    LOZETeko kideek ez zuten huts egin eta zezen suzkoarekin haur, gaztetxo eta gurasoak korrika jarri 
zituzten. Kale Nagusitik, kultur etxera: bertan Ane Labaka, Alaia Martin, Maialen Lujanbio, Maider Arregi, 
Beñat Gaztelumendi eta Andoni Egaña bertsolariek Amaia Agirreren gaiei aurre egin zieten. Bitartean, La 
Basuk rapen hitz eta erritmoekin feminismoaren aldarria egin zuen. Dantzatzeko doinuak gustuko zituztenak, 
aldiz, Isla plazan aritu ziren, Duo Imperial taldearekinekin. Eta gazteenek DJ Markelin-ekin gozatu zuten, 
Oriarteko gazte esparruan. Sorgin Jaiek Indabe eta Dj Fifi eta Fefarekin eman zioten amaiera egunari. Emanaldi alaia egin zuen Xumela koruak herriko kaleetan barrena. TXINTXARRI

Fededunek San Pedro eguneko mezarekin hasi zuten goiza. TXINTXARRI

Freskatzeko aukera paregabea izan zuten Andatza plazako ur parkean. TXINTXARRI

Sardinak eta sagardoa pasatzeko dantza egin zuten zenbaitek, muxikoen saioan. TXINTXARRI Herriko zenbait baserritako sagardoak zerbitzatu zituzten. TXINTXARRI

Aterpeako kideek parrillan erretako sardinek arrakasta izugarria izan zuten. TXINTXARRI

Gaztetxo ugarik parte hartu zuten Sasodance txapelketan; zenbaitek, talde handitan. TXINTXARRI

Bi erraldoi, Hipodromo etorbidea zeharkatzen. TXINTXARRI Herritar ugarik pasa zuten arratsaldea barraketan. TXINTXARRI

Ondoezik elektrotxarangarekin bezperako ajetik suspertu eta igandean                                           ere primeran pasatzeko prestatu ziren ibilbidea eurekin egin zuten sorginak. TXINTXARRI

Hernaniko jaietako istiluen, LGTBIQ+ fobia, onkologikoa... gai ezberdinak landu zituzten bertsolariek. TXINTXARRI Zezen suzkoarekin Kale Nagusia gora eta behera ederki gozatu zuten haur zein helduek. TXINTXARRI

Xirimiri elkarte alboko plazatxoan egin zuten toka txapelketa sorginek, giro ederrean. TXINTXARRI

BERO IKARAGARRIA EGIN ZUEN 
EGUN OSOAN ZEHAR ETA NOLA 
EDO HALA FRESKATZEKO MODUEN 
BILA IBILI ZIREN HERRITARRAK. 
GAUEAN, EGUZKIA GORDE ZENEAN, 
FESTETAKO AZKEN PARRANDA 
BOTA ZUTEN, IA GOIZALDERA ARTE

Ondoezik elektrotxarangarekin bezperako ajetik suspertu eta igandean                                           ere primeran pasatzeko prestatu ziren ibilbidea eurekin egin zuten sorginak. TXINTXARRI

Sorgin Jaiek gaueko parranda luzatu zuten Indabe taldearen eta DJ Fifi ta Fefaren eskutik. TXINTXARRI Duo Imperial eta Dj Markelinek dantzan jarri zituzten herritarrak. TXINTXARRI

La Basuk herritarrak igo zituen 'Bartolo' kantua abestera. TXINTXARRI

Txapelketako partaideen eta Intza elkarteko arduradunen talde argazkia. TXINTXARRI Jokalarien senide eta lagunek ez zituzten finaletako norgehiagokak galdu. TXINTXARRI

Ekainaren 30a

Kozinatzen ikasteko tailerra egin zuten Isla plazako haur parkean. TXINTXARRI Hiru neskato irribarretsu hauek argazkia eskatu zioten kazetariari. TXINTXARRI

Jaietako azken traka 
Goiza, ahal izan zutenek behintzat, itzalpean igaro zuten. Hori errazago izan zuten Intza 
elkarteak antolatutako pilota txapelketako finalak ikustera joan zirenek, Loidibarren pilotalekua 
estalia baita. Benjamin, Alebin eta Infantil kategorietako norgehiagokak jokatu zituzten eta 
guztiak izan ziren zirraragarriak. Gaztetxoenen mailan Eñaut Suberbiola eta Aiur Jauregi 
nagusitu ziren, Gari Lasa eta Liher Olibaren aurka, 16-7. Ondoren, Amets Sanchez eta Peru 
Azkaratek 18-11 irabazi zuten Unai Olazabal eta Alain Polvorosaren kontra. Azkenik, Oier 
Jauregi eta Eñaut Huizi izan ziren txapeldun, Ekhi Maiz eta Irai Jauregiri 18-8 irabazita.
    Mariatxien doinuak, erraldoi eta buruhandien agurra, Perli eta Koxkolo haurrentzako antzerkia eta 
Las Migas taldearen emanaldia... adin guztietako ekimenak izan ziren azken arratsaldean.
    Palestinaren egoera salatu eta bere inguruan dauden herrialde arabierrek Yemen, Iran, Siria 
eta Libano pairatu dituzten eraso sionisten aurkako manifestazioa ere izan zen Lasarte-Oriako 
kaleetan zehar. Ibaitik itsasora, Palestina askatu lelopean egin zen ekimena. 
    Jaietako azken traka jaurtitzeko ardura Vulcano etxearena izan zen. Aurreikusi baino ordu 
laurden geroago hasi zen ikuskizuna baina Andatza plazan eta inguruetan pazientziaz itxaron 
zuten herritarrei merezi izan zien zain egotea. Emanaldiaren ostean etxera joan ziren batzuk 
baina beste asko ez, nahiago izan zutelako Kale Nagusian azken aldiz lasterka egitea, LOZETek 
ateratako zezensuzkoengandik ihesi. 

Benjamin, Alebin eta Infantil kategorietako partidak jokatu zituzten Loidibarrenen. TXINTXARRI

Palestina eta inguruko herrialdeek pairatu dituzten erasoak salatu zituzten Sorgin Jaietako kide zein herritarrek. TXINTXARRI

Erraldoi eta buruhandiek Ezpelur gaita jotzaileekin egin zuten azken 
irteera. Itzaletik itzalera ibili ziren herritarrak lagun. TXINTXARRI Las Migas taldearen flamenko eta bestelako doinuek Okendo plaza dantzan eta kantuan jarri zuten. TXINTXARRI

Mexico Lindo mariatxiek Brigitar mojei bisita egin zieten, Isla plazan emanaldia egin baino lehen. TXINTXARRI

Perli eta Koxkolok abentura zirraragarri baten barrena eraman zituzten 
haurrak. TXINTXARRI

Herritar ugari, suen ikuskizuna noiz hasteko zain. TXINTXARRI

Azken urteetan bezala, Andatza plazan jaurti zituzten suziriak. TXINTXARRI Azken trakaren aurretik horrelako suak ikusi zituzten herritarrek. TXINTXARRI

Ikuskizun koloretsua eman zuen Vulcano piroteknia etxeak. TXINTXARRI

Kale Nagusiko errepidean ez ezik, espaloietan ibili ziren zezensuzkoak, bertan zirenak ezustean harrapatuta. TXINTXARRILasarteoriatarrak zezensuzkoengandik ihesi ibili ziren. TXINTXARRI

sUDOKUa

ZOriON aGUrraK

Nadia
Zorionak, Bonbon! 
Gozatu zure 
urtebetetzea, hamar 
urte! Asko maite 
zaituen zure familiaren 
partetik.

EGUralDia lasartE-OriaN

Zorion itzazu urteak bete, ezkondu berri, 
jaioberri edo urteurrena bete duten 
lagunak eta senitartekoak

Internet  
· txintxarri.eus/
zorionagurrak.
· Erabiltzailearekin 
sartu/ Erabiltzailerik 
ez baduzu izena 
eman.
· Zehaztutako datan 
argitaratuko da 
webgunean eta 
ostiralean 
paperean.

Posta elektronikoa 
· Mezua bidali 
txintxarri@ttakun.
eus helbidera, eta 
idatzi: izen-
abizenak, 
urtebetetze eguna, 
urteurrenaren data 
edo ezkontzaren 
data eta nahi duzun 
testua.

Urte askotarako!

 OstEGUNEKO 16:00aK 
artE JasOKO DitUGU

OSTIRALA, 4   DE MIGUEL

LARUNBATA, 5  GANDARIAS-URIBE

IGANDEA, 6   GANDARIAS-URIBE

ASTELEHENA, 7  GIL

ASTEARTEA, 8  ACHA-ORBEA

ASTEAZKENA, 9  KNIESE

OSTEGUNA, 10  KNIESE

'URTE OSOKO GUARDIAK'
Informazio gehiago www.cofgipuzkoa.
com webgunean eskuragarri.

GUarDiaKO 
FarMaZiaK

Eguneko Farmaziak: 09:00-22:00
DE ORUE: Jaizkibel plaza 2/ 943-36 26 52
ACHA-ORBEA: Hipodromo et. 6/ 943-36 35 49
DE MIGUEL: Kale Nagusia 32/ 943-37 11 51
LASA: Kale Nagusia 42 atzea/ 943-36 17 74
GIL: Kale Nagusia 24/ 943-36 07 08
KNIESE: Kale Nagusia 71/ 943-36 65 67
GANDARIAS-URIBE: I.de Loyola 9/ 943-01 95 21

GAUEKO FARMAZIA 22:00-09:00
Etxebste Farmaiza: ELkano kalea 9 
behera, Hernani. 943-55 20 87

Udako ordutegia kirol instalazioetan
Uztailean sartzearekin batera, udako ordutegia ezarri da 
Lasarte-Oriako Maialen Chourraut kiroldegi zein Michelin eta 
Atsobakar kirol guneetan. Udako hilabeteetan kirola egitea 
errazteko asmoarekin egiten da ordu moldaketa; abuztua 
amaierara arte egongo da indarrean.

Lanegunetako ordutegia:
- Maialen Chourraut kiroldegia: 07:00etatik 13:00etara eta 

16:00etatik 22:00etara
- Igerilekua: 07:00etatik 12:30era eta 16:00etatik 21:30era
- Sauna: 09:00etatik 12:00etara eta 16:00etatik 21:00etara (al-

dez aurretik eskatuta)
- Bulegoa: 10:00etatik 12:30era
- Michelin eta Atsobakar kirol guneak: 10:00etatik 12:30era 

eta 17:00etatik 22:00etara
Larunbat, igande eta jaiegunetan:
- Kiroldegia eta igerilekua: 09:00etatik 14:00etara
- Sauna eta bulegoa: itxita
- Michelin eta Atsobakar: 09:00etatik 13:00etara (igandee-

tan itxita)

OHarraK

tElEFONOaK

UDALAREN TELEFONOAK
· ERREGISTROA: 943-37 16 29
· EUSKARAKO ZERBITZUA: 
  943-37 61 84
· KIROLDEGIA: 943-37 61 82
· MANUEL LEKUONA 
· KULTUR ETXEA: 943-37 61 81
· GIZARTE ZERBITZUAK: 
  943-37 61 79
· KIUB: 943-36 16 05
· UDAL EUSKALTEGIA: 943-36 16 21
· MUNTTERI AEK: 607 62 52 33

LARRIALDI TELEFONOAK
· OSASUN ZENTROA: 943-00 79 60
· DYA: 943-46 46 22
· GURUTZE GORRIA: 943-36 39 53
· UDALTZAINAK: 943-36 24 42
· ERTZAINTZA: 943-53 88 40
· SOS DEIAK: 112

txintxarri-k ez du bere gain hartzen kolaboratzaileek adierazitako iritzien erantzukizunik.

Argitaratzailea
Ttakun Kultur Elkartea
Geltoki kalea 4 (behea)
20160 Lasarte-Oria
G-20407557

Administraria
Nerea Garziarena.

Erredakzioa
Nerea Eizagirre, Iñigo 
Gonzalez, Maddi Zaldua eta 
Lierni Apaolaza Urdanpileta.

Publizitatea
Irati Zatarain.

Laguntzaileak
Gorka Lasa, Asier Odriozola, 
Gorka Alvarez, Jexux 
Artetxe, Maitane Rebe, Julen 
Basterra, Lierni Rekondo eta 
Aizpea Amas.

Banatzaileak:
Xuban Urdalleta, Aimar 
Hernandez, Gari Iraola, Nora 
Navarro, Iñigo Ibarburu, 
Axier Iraola eta Eneko 
Sanchez.

Publizitatea
Tel.: 943-37 14 48 (106)

ETXEBIZITZA

SALDU
Denda saltzen dut. Okendo plazan 
dago, Geltoki kalea 3. 135.000 euro. 
Ez da alokatzen. Interesa duenak 
dei dezala 658 08 93 80 zenbakira.

Trastelekua saltzen dut, 20 m2., 
sotoa da, Sasoetan. 4.000 euro. 
Harremanetarako zenbakia: 644 90 
21 09.

ERRENTAN HARTU
Herri erdigunean garaje bat alokairuan 
hartzeko prest nago. Harremanetara-
ko zenbakia: 688 89 87 32.

Etxe bat alokatu nahiko nuke. 
Harremanetarako zenbakia: 687 35 
50 95.

ERRENTAN EMAN
Apartamentu bat alokatzen dut Lan-
detan (Vieux-Boucau). Urte guztira-
ko edo udan zein Aste Santuan: 688 
66 79 82.

LANA

ESKAINTZA
Interna modura lan egiteko pertsona 
behar dugu, Soziosanitario tituludu-
na. Interesa duenak dei dezala: 685 
70 44 40 edo 635 20 73 86.

ESKARIA
Etxeko garbiketa lanak egiteko es-
kaintzen naiz. Esperientzia eta in-
formeak ditut. Harremanetarako 
zenbakia, 687 35 50 95.

Interna gisa lan ugari egiteko prest 
nago, besteak beste, adineko per-
tsonak zaintzeko. Harremanetarako, 
613 95 31 26.

Externa moduan lan egiteko prest 
nago, 09:00etatik 16:00etara. Do-
kumentazio guztia eguneratuta dut. 
Harremanetarako, 623 72 00 61.

BESTELAKOAK

HEZKUNTZA
Batxilergoko Bigarren mailako ikaslea 
naiz eta edozein irakasgaietako kla-

se partikularrak emateko prest nago. 
Harremanetarako, 678 17 15 99.

SALEROSKETA
Haritz egurra saltzen dugu, tximinia 
edota ekonomiketarako. Eskatu 
ostean etxera eramateko zerbitzua 
dugu. Harremanetarako zenbakia, 
667 23 23 00.

Karreterako bizikleta, BMC SLR03 
Beltza eta ondo zainduta. 607 49 16 
63 (Aritz).

125 c.c-ko motorra, Piaggio Liberty 
beltza. 2013 urtean matrikulatuta 
eta 21.000 km. 616 43 47 65 (Joxe).

Opel Antara 150cv salgai. 2008. 
urtekoa. Gris koloreko larruzko eser-
leku berogarriekin. Funtzio anitzeko 
txartela.Nabigatzailea pantailan eta 
esku librekoa. Aleazio-hagunak. 
Hurbiltasun-sentsorea. Aire girotua. 
Likidoen aldaketak eginda. Balaz-
ta-pastilla eginak. % 80ko estalkiak. 
Autoa oso ondo dabil eta oso zaba-
la da. 7.000 euro. 672 41 67 61.

Kawasaki Z900 saltzen dut, 2018. 
urtekoa, 17.504km-rekin. Estrak 
ditu, SC ihes-hodia, balazta-heldu-
lekuak, erorketen aurkako gomak, 
direkzio-esekidura eta martxoko 
estalkiak. Dauzkadan serieko gauza 
guztiak motorrarekin batera entre-
gatuko ditut. 6.000 euro. 606 59 90 
64.

BMW X5 4.4.I saltzen dut. 2001. 
urtekoa. 4000 euro. 606599064

aZOKa tXiKia

EsKElaHiriBUsa

Gogoratzeko modukoak izan dira 
aurtengo san Pedro Jaiak eta sorgin 

Jaiak. ariketa hori egiten laguntze 
aldera, kanal berezi honetan bildu ditugu 
albiste, argazki galeria eta bideo guztiak.

